
A.L. 150 of 2013

ATT DWAR L-AMBJENT U L-IPPJANAR TAL-IŻVILUPP
(KAP. 504)

Regolamenti tal-2013 li jemendaw ir-Regolamenti dwar l-
Immaniġġjar tal-Iskart (Landfills)

BIS-SAĦĦA tas-setgħat mogħtija bl-artikoli 61 u 62 tal-Att
dwar l-Ambjent u l-Ippjanar tal-Iżvilupp, il-Ministru għall-Iżvilupp
Sostenibbli, l-Ambjent u Tibdil fil-Klima, wara konsultazzjoni mal-
Awtorità ta’ Malta dwar l-Ambjent u l-Ippjanar, għamel dawn ir-
regolamenti li ġejjin:-

Titolu.

L.S. 504.53

1. It-titolu ta’ dawn ir-regolamenti hu r-Regolamenti tal-2013
li jemendaw ir-Regolamenti dwar l-Immaniġġjar tal-Iskart
(Landfills), u dawn ir-regolamenti għandhom jinqraw u jiftehmu ħaġa
waħda mar-Regolamenti dwar l-Immaniġġjar tal-Iskart (Landfills),
hawn iżjed ’il quddiem imsejħa "ir-regolamenti prinċipali".

Jemenda r-
regolament 1 
tar-regolamenti 
prinċipali.

2. Ir-regolament 1 tar-regolamenti prinċipali għandu jiġi
emendat kif ġej:

(a) is-subregolament (2) tiegħu għandu jiġi sostitwit
bis-subregolament ġdid li ġej:

(b) minnufih wara s-subregolament (3) tiegħu għandu
jiżdied is-subregolament ġdid li ġej:

"(4) Dawn ir-regolamenti jdaħħlu fis-seħħ id-
dispożizzjonijiet tad-Direttiva 1999/31/KE* tas-26 ta’
April 1999 dwar l-irdim tal-iskart u d-Direttiva 2011/97/

L.S. 504.37

"(2) Dawn ir-regolamenti jipprovdu
miżuri, proċeduri u gwida addizzjonali
flimkien ma’ dawk tar-Regolamenti dwar l-
Iskart, biex jevitaw jew inaqqsu sa fejn hu
possibbli l-effetti negattivi fuq l-ambjent
partikolarment il-kontaminazzjoni tal-ilma tal-
wiċċ, l-ilma tal-art, ħamrija u l-arja, u l-
ambjent globali, inkluż l-effett serra, kif ukoll
ir-riskju riżultanti għas-saħħa tal-bniedem,
mill-landfilling tal-iskart, matul iċ-ċiklu kollu
tal-ħajja tal-landfill."; u

*ĠU L 182, 16.7.1999, p 1.



B  2112

VERŻJONI ELETTRONIKA

B 2114

EU* li temenda d-Direttiva 1999/31/KE fir-rigward tal-
kriterji speċifiċi għall-ħżin ta’ merkurju metalliku meqjus
bħala skart.".

Jemenda r-
regolament 14 
tar-regolamenti 
prinċipali.

3. Ir-regolament 14 tar-regolamenti prinċipali għandu jiġi
emendat kif ġej:

(a) is-subregolamenti (1) sa (4) tiegħu għandhom jiġu
enumerati mill-ġdid bħala s-subregolamenti (2) sa (5)
rispettivament; u

(b) minnufih qabel is-subregolament (2) tiegħu, kif
enumerat mill-ġdid, għandu jiżdied is-subregolament ġdid li
ġej:

"(1) Il-kriterji stabbiliti u l-proċeduri għall-
aċċettazzjoni ta’ skart f’landfills skont id-Deċiżjoni tal-
Kunsill 2003/33/KE tad-19 ta’ Diċembru 2002 li
tistabbilixxi l-kriterji u l-proċeduri għall-aċċettazzjoni ta’
skart f’landfills skond l-Artikolu 16 tal-Anness II tad-
Direttiva 1999/31/KE** għandhom jiġu applikati.".

Jemenda l-
Iskeda 1 tar-
regolamenti 
prinċipali.

4. Minnufih wara l-paragrafu 7 tal-Iskeda 1 li tinsab mar-
regolamenti prinċipali, għandu jiżdied il-paragrafu ġdid li ġej:

"8. Ħżin Temporanju ta’ merkurju metalliku

Għall-finijiet ta’ ħżin temporanju għal aktar minn sena ta’
merkurju metalliku, ir-rekwiżiti li ġejjin għandhom japplikaw:

- Merkurju metalliku għandu jiġi maħżun
separatament minn skart ieħor.

- Kontenituri għandhom jiġu maħżuna
f’collecting basins li huma miksijin b’tali mod li jkunu
ħelsin minn xquq u impermejabbli għall-merkurju
metalliku b’volum kontenut adegwat għall-kwantità ta’
merkurju maħżun.

- Is-sit tal-ħażna għandu jkunu provdut
b’barrieri artifiċjali jew naturali li jkunu adegwati biex
jipproteġu l-ambjent kontra l-emissjonijiet tal-merkurju u
b’volum kontenut adegwat għall-kwantità totali ta’
merkurju maħżun.

*ĠU L 328, 10.12.2011, p. 49-52.
**ĠU L 11, 16.1.2003, p. 27.

- L-artijiet tas-sit tal-ħażna għandhom jkunu
koperti b’siġillanti reżistenti għall-merkurju. Rampa
b’collection sump għandha tiġi pprovduta.

- Is-sit tal-ħażna għandu jkun mgħammar
b’sistema ta’ protezzjoni min-nirien.

- Il-ħżin għandu jkun irranġati b’tali mod li jiġi
żgurat li l-kontenituri kollha jistgħu jiġu rkuprati
faċilment.". 

Jemenda l-
Iskeda 2 li 
tinsab mar-
regolamenti 
prinċipali.

5. Minnufih wara l-paragrafu 5 tal-Iskeda 2 li tinsab mar-
regolamenti prinċipali, għandhom jiżdiedu l-paragrafi ġodda li ġejjin:

"6. On site verification

On-site verification tiżgura li l-iskart huwa l-istess bħall-
iskart li kien suġġett għal karatterizzazzjoni bażika u testjar ta’
konformità, u li l-iskart huwa deskritt b’mod korrett fid-
dokument li jakkumpanjah.

F’dan ir-rigward l-operatur tal-landfill għandu:

- jiċċekkja d-dokumentazzjoni rilevanti tal-
iskart;

- jispezzjona viżwalment l-iskart li dieħel fil-
landfill, sakemm mhuwiex prattikabbli li wieħed jara l-
iskart minħabba fil-vettura jew fil-kontenitur li fih l-iskart
jiġi kkonsenjat;

- perjodikament jieħu kampjuni u l-istess
kampjuni għandhom jinżammu għall-perjodu ta’ mill-
inqas sena;

- iżomm reġistru tal-iskart depożitat inkluż il-
lokazzjoni ta’ skart perikoluż.

7. Rekords

L-operatur għandu jżomm rekords tal-informazzjoni
meħtieġa, inklużi r-riżultati tat-testijiet, għall-perjodu ta’ tliet
snin, inkluża l-karatterizzazzjoni bażika u l-ittestjar ta’
konformità tal-iskart.

8. Rekwiżiti speċifiċi għall-merkurju metalliku 

Għall-finijiet ta’ ħżin temporanju ta’ merkurju metalliku

għal aktar minn sena, ir-rekwiżiti li ġejjin għandhom japplikaw:

A. Kompożizzjoni tal-merkurju

Merkurju metalliku għandu jkun konformi mal-
ispeċifikazzjonijiet li ġejjin:

- kontenut tal-merkurju akbar minn 99,9%
skont il-piż;

- l-ebda impuritajiet kapaċi li jikkorrodu
karbonju jew azzar inossidabbli (eż. soluzzjoni ta’ aċidu
nitriku, soluzzjonijiet ta’ imluħa tal-klorur).

B. Konteniment

Kontenituri wżati għall-ħażna ta’ merkurju metalliku
għandhom jkun reżistenti għall-korruzzjoni u għad-daqqiet. Il-
weldjaturi għandhom għalhekk jiġu evitati. Il-kontenituri
għandhom ikunu konformi b’mod partikulari mal-
ispeċifikazzjonijiet li ġejjin:

- materjal tal-kontenitur: azzar bil-karbonju
(ASTM A36 minimu) jew azzar li ma jissaddadx (AISI
304, 316L),

- il-kontenituri għandhom ikunu reżistenti
għall-gass u likwidi,

- in-naħa ta’ barra tal-kontenitur għandu jkun
reżistenti kontra l-kundizzjonijiet tal-ħażna,

- it-tip ta’ disinn tal-kontenitur għandu jgħaddi
b’suċċess mit-test tal-waqgħa u t-testijiet tat-tnixxix kif
deskritt fil-Kapitoli 6.1.5.3 u 6.1.5.4 tar-
Rakkomandazzjonijiet tan-NU dwar it-Trasport ta’
Merkanzija Perikoluża, Manwal dwar it-Testijiet u l-
Kriterji.

Il-proporzjon massimu ta’ mili tal-kontenitur għandu jkun
80% bil-volum biex jiġi żgurat li ullage suffiċjenti jkun
disponibbli u la tnixxix u lanqas tgħawwiġ permanenti tal-
kontenitur jistgħu jseħħu bħala riżultat tal-espansjoni tal-
likwidu minħabba f’temperatura għolja.

Ċ. Proċeduri ta’ Aċċettazzjoni

Kontenituri b’ċertifikat li jikkonformaw mar-rekwiżiti

stabbiliti f’din it-Taqsima biss għandhom ikunu aċċettati.

Proċeduri ta’ Aċċettazzjoni għandhom ikunu konformi ma’
dan li ġej:

- merkurju metalliku li jissodisfa l-kriterji
minimi ta’ aċċettazzjoni stabbiliti hawn fuq biss għandu
jiġi aċċettat,

- kontenituri għandhom jiġu spezzjonati
viżwalment qabel il-ħżin. Kontenituri bil-ħsara, li jnixxu
jew kontenituri msadda m’għandhomx jiġu aċċettati,

- kontenituri għandu jkollhom fuqhom timbru
durabbli (magħmul bl-ippanċjar) li jsemmi n-numru ta’
identifikazzjoni tal-kontenitur, il-materjal ta’ kostruzzjoni,
il-piż vojt tiegħu, ir-referenza tal-manifattur u d-data tal-
kostruzzjoni,

- kontenituri għandu jkollhom fuqhom pjanċa
mwaħħla b’mod permanenti mal-kontenitur li ssemmi n-
numru ta’ identifikazzjoni taċ-ċertifikat.

D. Ċertifikat

Iċ-ċertifikat indikat fil-paragrafu Ċ għandu jinkludi l-
elementi li ġej:

- isem u indirizz tal-produttur tal-iskart,

- isem u indirizz tal-persuna responsabbli tal-
mili,

- post u data tal-mili,

- kwantità tal-merkurju,

- il-purità tal-merkurju u, jekk rilevanti,
deskrizzjoni tal-impuritajiet, inkluż ir-rapport analitiku,

- konferma li l-kontenituri ġew użati
esklussivamnet għat-trasport u, jew ħżin tal-merkurju,

- in-numri ta’ identifikazzjoni tal-kontenituri,

- kull kumment speċifiku.

Iċ-ċertifikati għandhom jinħarġu mill-produttur tal-iskart

jew, fin-nuqqas, mill-persuna responsabbli għall-ġestjoni
tiegħu.".

Jemenda l-
Iskeda 3 li 
tinsab mar-
regolamenti 
prinċipali.

6. Minnufih wara l-paragrafu 5 tal-Iskeda 3 li tinsab mar-
regolamenti prinċipali, għandu jiżdied il-paragrafu ġdid li ġej:

"6. Rekwiżiti speċifiċi għall-merkurju metalliku 

Għall-finijiet ta’ ħżin temporanju ta’ merkurju metalliku
għal aktar minn sena, ir-rekwiżiti li ġejjin għandhom japplikaw:

A. Rekwiżiti ta’ Monitoraġġ, spezzjoni u emerġenza

Sistema ta’ monitoraġġ kontinwu tal-fwar tal-merkurju
b’sensittività ta’ mill-inqas 0,02mg ta’ merkurju/m3 għandu jiġi
installat fis-sit tal-ħżin. Sensers għandhom jiġu pożizzjonati fil-
livell tal-art u l-livell tar-ras. Din għandha tinkludi sistema ta’
twissija viżwali u akustika. Għandha ssir manutenzjoni fuq is-
sistema kull sena.

Is-sit tal-ħżin u l-kontenituri għandhom jiġu spezzjonati
viżwalment minn persuna awtorizzata mill-inqas darba fix-
xahar. Fejn jinsabu tnixxijiet, l-operatur għandu minnufih jieħu
kull azzjoni meħtieġa biex tiġi evitata kwalunkwe emissjoni ta’
merkurju fl-ambjent u jerġa’ jġib lura s-sigurtà tal-ħażna tal-
merkurju. Kull tnixxija għandha titqies li jkollha effetti
negattivi sinifikanti fuq l-ambjent kif imsemmi fir-regolament
15(2).

Pjanijiet ta’ emerġenza u tagħmir protettiv adegwat li
huwa xieraq għall-immaniġġjar tal-merkurju metalliku
għandhom jkunu disponibbli fuq is-sit.

B. Żamma ta’ rekords

Id-dokumenti kollha li jkun fihom l-informazzjoni
msemmija fil-paragrafu 6 tal-Iskeda 2 u fil-punt A ta’ din il-
paragrafu, inkluż iċ-ċertifikat li jakkumpanja l-kontenitur, kif
ukoll rekords dwar it-tneħħija mill-ħażna u d-dispaċċ tal-
merkurju metalliku wara l-ħżin temporanju tiegħu u d-
destinazzjoni u trattament maħsub għandhom jinżammu għal
mill-inqas 3 snin wara t-tmiem tal-ħażna.".


